Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԱՊՐԻԼԻ 23-Ի N 505-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

        «Հայաստանի Հանրապետության կառավարության 2003 թվականի ապրիլի 3-ի N 505-Ն որոշման մեջ լրացում կատարելու մասին» Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտություն չի առաջանա:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 ԷԿՈՆՈՄԻԿԱՅԻ ՆԱԽԱՐԱՐ                                            ԿԱՐԵՆ ՃՇՄԱՐԻՏՅԱՆ

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԱՊՐԻԼԻ 23-Ի N 505-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
  «Հայաստանի Հանրապետության կառավարության 2003 թվականի ապրիլի 3-ի N 505-Ն որոշման մեջ լրացում կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումներ կամ նվազեցումներ չեն սպասվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 ԷԿՈՆՈՄԻԿԱՅԻ ՆԱԽԱՐԱՐ                                            ԿԱՐԵՆ ՃՇՄԱՐԻՏՅԱՆ

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԱՊՐԻԼԻ 23-Ի N 505-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ
	Հ/Հ
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	    1
	ՀՀ ֆինանսների նախարարություն            26.06.2015թ. 

01.1/3-4/16737-15
	Նախագծի 2-րդ կետում «առձեռն, » բառը փոխարինել «առձեռն կամ» բառերով:

Նախագծի N 3 հավելվածով նախատեսվող կարգի (այսուհետ` կարգ) 3-րդ կետում նշված ԱՏԳ ԱԱ ծածկագրերը և դրանց նկարագրերն անհրաժեշտ է համապատասխանեցնել Եվրասիական տնտեսական հանձնաժողովի խորհրդի 16.07.2012թ. N 54 որոշմամբ սահմանված ԱՏԳ ԱԱ ծածկագրերին և նկարագրերին:  

Կարգի 7-րդ կետում «կայքի» բառից հետո լրացնել «Լիցենզիաների հայտերի ընդունման համակարգ» բաժնի» բառերով,  «բաժնում» բառը փոխարինել «ենթաբաժնում» բառով, իսկ «ենթաբաժինը» բառը` «դաշտը» բառերով:

Կարգի 10-րդ կետում «8-րդ կետին» բառերը փոխարինել «Լիցենզիաների 8-րդ կետի պահանջներին» բառերով: Միաժամանակ, նույն 10-րդ կետում անհրաժեշտ է սահմանել նաև հայտի մերժման մասին հայտատուին ծանուցման հստակ ժամկետներ:

Միաժամանակ, հաշվի առնելով այն հանգամանքը, որ նախագծով հաստատվող N3 հավելվածով սահմանված դրույթները գրեթե ամբողջությամբ (բացառությամբ կարգի 7-րդ կետով սահմանված դրույթների) կրկնում են N1 հավելվածով սահմանված դրույթները, առաջարկում ենք նախագծի 1-ին կետից N3 հավելվածի հաստատման պահանջը հանել, իսկ էլեկտրոնային համակարգի միջոցով անհրաժեշտ փաստաթղթերի ներկայացման վերաբերյալ կարգի 7-րդ կետում սահմանված պահանջները շարադրել 23.04.2003 թվականի N 505-Ն որոշման N 1 հավելվածով հաստատված կարգի 5-րդ կետում:    
	Ընդունվել է
	ՀՀ կառավարության որոշման նախագծից  հանվել է N 3 հավելվածը:  Կատարվել են փոփոխություններ և լրացումներ  ՀՀ կառավարության 2003 թվականի ապրիլի 23-ի N 505-Ն որոշման N 1 հավելվածում:

	   2
	ՀՀ արդարադատության նախարարություն

24.08.2015թ.

02/14/10297-15
	Նախագծի 1-ին կետում անհրաժեշտ է նշել Հայաստանի Հանրապետության կառավարության 2003 թվականի ապրիլի 23-ի N 505-Ն որոշման լրիվ անվանումը՝ նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները:
	Ընդունվել է
	Կատարվել է համապատասխան փոփոխությունը 

	3.
	«Էլեկտրոնային կառավարման  ենթակառուցվածքների ներդրման գրասենյակ ՓԲԸ
26.11.2015թ.

02/36/20136-15

	 Նշված որոշումներով նախատեսված առցանց գործառույթները ապահովելու նպատակով առաջարկում ենք խնդիրը տեխնիկապես իրագործելու հնարավորությունների բացահայտման համար հարցը քննարկել www.e-gov.am ինտերնետային կայքի համակարգը մշակած և փաստացի դրա սպասարկում իրականացնող ընկերության՝ "Հելիքս" ՍՊԸ հետ: 

Համակարգի միջոցով ներկայացվող դիմումներին բավարար իրավաբանական նշանակություն տալու համար առաջարկում ենք համապատասխանաբար N 505-Ն որոշմանը վերաբերող նախագծի 5.2 կետում և N 1924-Ն որոշմանը վերաբերող նախագծի 7.2 կետում ամրագրել պահանջ՝ առնվազն ներկայացվող դիմումը բացառապես էլեկտրոնային թվային ստորագրությամբ հավաստելու վերաբերյալ: Ընդ որում, առաջարկում ենք դիմումի ձևը սահմանել որոշմամբ և հուսալիության տեսանկյունից այն ներկայացնելը ցանկալի է պահանջել "PDF" ֆորմատի ֆայլի տեսքով: 

3. Ելնելով վերոգրյալից, առաջարկում ենք N 505-Ն որոշմանը վերաբերող նախագծի 5.1-5.3 կետերը շարադրել հետևյալ խմբագրությամբ. 

 «5.1 Հավաստագիր ստանալու համար դիմումներն էլեկտրոնային կարգով կարող են ներկայացվել հետևյալ էլեկտրոնային հասցեով` www.e-gov.am: Քիմբերլի գործընթացի հավաստագիր ստանալու համար դիմումը համարվում է 

Էլեկտրոնային Կառավարման Ենթակառուցվածքների Ներդրման Գրասենյակ ՓԲԸ e-Governance Infrastructure Implementation Unit CJSC 
ընդունված` որակավորող մարմնում մուտք լինելու օրվանից: Դիմումի մուտքագրված լինելու փաստը հավաստվում է հետադարձ ծանուցմամբ, որը պարունակում է 12-նիշանոց ծածկագիր: Հայտարարատուն դիմումի ընթացքին կարող է հետևել նշված 12-նիշանոց ծածկագրով համակարգ մուտք գործելու միջոցով: 

5.2 Քիմբերլի գործընթացի հավաստագիր ստանալու համար հայտարարատուն www.e-gov.am կայքի «Ծառայությունների մատուցման բնագավառներ» բաժնում ընտրում է «Քիմբերլի գործընթացի հավաստագրի տրամադրում» ենթաբաժինը, կցում է վերջինիս կողմից լրացված դիմումը համաձայն հավելվածի և սույն կարգի 5-րդ կետով սահմանված փաստաթղթերը: Դիմումը կազմվում և պահպանվում է "PDF" ֆորմատի ֆայլի տեսքով և ստորագրվում է այն ստորագրելու իրավասություն ունեցող անձի կողմից Հայաստանի Հանրապետության հավաստագրման կենտրոնի կողմից թողարկված էլեկտրոնային թվային ստորագրությամբ: Հայտարարատուի ցանկությամբ դիմումին կցվող փաստաթղթերը կարող են ներկայացվել նաև առանց էլեկտրոնային թվային ստորագրության` տեսաներածված պատճենի` DOC, DOCX, PDF, JPEG, XLS կամ XLSX ֆորմատների ֆայլերի տեսքով: 

5.3 Քիմբերլի գործընթացի հավաստագիրը հայտարարատուին է հանձնվում դիմումին կից ներկայացված այն փաստաթղթերի բնօրինակները ներկայացնելու դեպքում, որոնք օրենսդրությամբ սահմանված կարգով լիազորված մարմին պետք է ներկայացվեն բնօրինակի տեսքով (իսկ լիազորված անձի դեպքում` նաև համապատասխան լիազորագիրը և անձը հաստատող փաստաթուղթը ներկայացնելու պարագայում): Փաստաթղթերի բնօրինակները չեն ներկայացվում լիազորված մարմին (բացառությամբ փաստաթղթերի բնօրինակների պահանջի դեպքում), եթե հավաստագիրը ստանալու մասին դիմումին կից փաստաթղթերը ստորագրված են իրավասու անձի կողմից Հայաստանի Հանրապետության հավաստագրման կենտրոնի կողմից թողարկված էլեկտրոնային թվային ստորագրությամբ:»
	Ընդունվել է
	Կատարվել են համապատասխան փոփոխություններ 

